
Umiartorneq pillugu inatsimmik allannguinerit pillugit inatsisit aamma pappialanik 

nalilinnik atortussaajunnaarsitsinermut inatsisip Kalaallit Nunaannut 

atuutilersinnerinut peqqussummut allannguutinut Namminersorlutik Oqartussat 

akuersinissaat pillugu Inatsisartut aalajangiiffigisassaattut siunnersuut. 

(Ineqarnermut Attaveqaasersuutinullu Naalakkersuisoq) 

 

 

 

Akissuteqaat 

(Ineqarnermut Attaveqaasersuutinullu Naalakkersuisoq) 

 

 

Aappassaaneerneqarnera 

 

Aallarniutigalugu Naalakkersuisut sinnerlugit Inatsisartunut ilaasortat immikkoortumik 

kajumillutik suliaqarnerat pillugu qutsavigerusuppakka. 

 

Naalakkersuisuniit angallatinik nalunaarsuisarnermi piffissaq digitaliusumik ingerlatsiviusoq 

angusimammagu isumalluarfigisorujussuuarput. Taamatut pitsannguineq 

inuussutissarsiortunut pisortallu allaffissorneranut iluaqutaasussaavoq. 

 

Tamatuma saniatigut inuussutissarsiortunut eqqorneqartussanut pappialanngorlugit 

toqqortaateqartarnermiit digitalimik nalunaarsuinermut ikaarsaarneq pillugu Inatsisartut 

isummersuutaannut Naalakkersuisuniit qujavugut. 

 

Naalakkersuisuniit paasititsiniaanissat taakku pillugit Imarsiornermut Aqutsisoqarfik 

oqaloqatigisimavarput. Imarsiornermut Aqutsisoqarfik nalunaaruteqarpoq, 

paasititsiniaanernik, atortunut digitaliusunut ikaarsaarnermut tapertaasinnaasunik 

aallartitsinissaq kajumissuseqarfigineqarluartoq. Tamanna Naalakkersuisuniit 

isumalluarfigisorujussuuarput, aammalu tamanna pillugu Imarsiornermut Aqutsisoqarfiup 

ingerlaavartumik oqaloqatigineqarnera ingerlateqqissavarput. 

 

Taamatut oqaaseqarlunga Naalakkersuisut tungaanniit siunnersuut saqqummiunneqartoq 

inaarutaasumik aalajangiiffigineqassasoq inassutigaara. 


